
Vendim i Këshillit të Mediave të Shkruara të Kosovës ndaj 

ankesës së Migros Group Sh.P.K. kundër Gazeta Blic  

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Migros Group Sh.P.K. kundër portalit të lajmeve Gazeta Blic 

lidhur me publikimin një seri shkrimesh me tituj të ndryshëm, 

dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 

 



 

                      

 

 

 

 

 

                     A R S Y E T I M I 

 

 

 

 

Ankuesi pretendon që media ka publikuar një seri shkrimesh me 

tituj të ndryshëm me qëllim të uljes së reputacionit dhe 

denigrimit për ankuesin. Ankesa pretendon se me lajmet e 

publikuara është shkelë kapitulli II (raportimi i së 

vërtetës) të Kodit të Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

 

KMShK pas leximit të ankesës, provave dhe shkrimit gjen se 

media nuk ka bërë shkelje të Kodit të Mediave në momentin e 

botimit të lajmeve. Media në vazhdimësi ka njoftuar publikun 

me atë që ka ndodhur. Në anën tjetër, kontestimi i shkrimeve 

nga ana e ankuesit bëhet pa prova të mjaftueshme për KMShK-

në. Media ka ofruar shkrime dhe video, e kundërta e të cilave 

nuk dëshmohet me asgjë. Është obligim i mediave që të 

raportojnë sidomos për raste të tilla, në të cilat interesi 

publik është shumë i madh, pasi që kemi të bëjmë me ushqime 

pa afat dhe me largim të punëtorëve nga puna pas sinjalizimit 

publik për shkeljet që bëhen.  

 

 

Andaj, KMShK vendos që ankesa mos të miratohet. 

 

 

 

Këshilli i Mediave të Shkruara të Kosovës 


